
 
BGC ENGINEERING INC. 
AN APPLIED EARTH SCIENCES COMPANY 

 

ᓂᐅᕐᓯᑕᕐ NYRSTAR 

ᓇᓂᓯᕕᒃ ᐅᔭᕋᒃᑕᕐᕕᒃ, ᓄᓇᕗᑦ  

2019 ᐊᕋᒍᑕᒫᕐ ᐅᔭᕋᓕᕆᓂᕐᒧᑦ ᖃᐅᔨᓴᕐᓂᖅ  

 

ᐱᓕᕆᐊᒃᓴᖅ ᓈᓴᐅᑕ: 0255030 ᐅᓪᓗᖓ: ᕕᕗᐊᕆ 24, 2020 

 



 

Exec Summary - Nanisivik 2019 Annual Geotechnical Inspection Report Inuktitut.docx 

BGC ENGINEERING INC. 

BGC ENGINEERING INC. 
AN APPLIED EARTH SCIENCES COMPANY 

ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ  

ᐊᕋᒍᑕᒫᑦ ᐅᔭᕋᓕᕆᓂᕐᒧᑦ ᖃᐅᔨᓴᕐᓂᖅ ᑲᔪᓯᓚᐅᕐᑐᖅ ᓇᓂᓯᕕᒃ ᐅᔭᕋᒃᑕᕐᕕᕕᓂᕐᒥ 2019. ᖃᐅᔨᓴᕐᓂᖅ 
ᐅᑯᐊᖑᓚᐅᕐᑐᑦ:  

• ᐱᔭᕆᕐᑕᐅᓚᐅᕐᑐᖅ ᖃᐅᔨᓴᕐᓂᖓ ᐃᓕᓐᓂᐊᕐᓯᒪᔪᓄᑦ ᐅᔭᕋᓕᕆᓂᕐᒧᑦ ᖃᐅᔨᓴᕐᑎᓄᑦ. ᖃᐅᔨᓴᕐᓂᖅ 
ᐱᖃᓯᐅᑎᓪᓗᒍ ᑕᑯᓇᒃᑕᐅᓪᓗᓂ ᓴᓗᒻᒪᕐᓴᕐᑕᐅᓯᒪᔪᑦ ᓇᓂᓯᕕᒃᒥ ᐅᔭᕋᒃᑕᕐᕕᕕᓂᕐᒥ ᑕᐃᒪᖓᑦ 
2004. 

• ᑲᑎᑕᐅᓪᓗᑎᒃ ᐅᔭᕋᓕᕆᓂᕐᒧᑦ ᖃᐅᔨᓴᕐᕕᒃᓂᑦ ᑎᑎᕋᕐᑕᐅᕙᓪᓕᐊᓯᒪᔪᑦ ᐊᔾᔨᖏᑦᑐᓂᒃ 
ᖃᐅᔨᓴᕐᕕᒃᓂ ᐅᔭᕋᒃᑕᕐᕕᒃᒥ.  

• ᕿᒥᕈᔭᐅᓗᓂ ᐅᔭᕋᓕᕆᓂᖅ ᖃᐅᔨᓴᕐᓂᖅ ᑎᑎᕋᕐᑕᐅᓯᒪᔪᓂᒃ ᕿᒥᕈᔭᐅᓪᓗᑎᒃ 
ᖃᓄᐃᓕᕙᓪᓕᐊᓂᖏᓐᓂᒃ ᓴᓗᒻᒪᕐᓴᕐᑕᐅᓯᒪᔪᖅ ᓴᓇᓯᒪᓂᖓ ᒪᓕᒃᑲᓗᐊᕐᒪᑦ ᑐᕋᒐᐅᔪᓂᒃ. 

ᐅᑯᐊ ᑎᑎᕋᕐᓯᒪᔪᑦ ᐊᑖᓃᑦᑐᑦ ᓇᐃᓈᕐᓯᒪᔪᑦ ᑕᑯᔭᐅᔪᓂᒃ ᖃᐅᔨᔭᐅᔪᓂᒃᓗ, ᐊᑐᓕᖁᔭᐅᔪᓂᒃᓗ 
ᖃᐅᔨᓴᕐᓂᖏᑦ ᒪᓕᒃᓗᒋᑦ 2019 ᐅᔭᕋᓕᕆᓂᕐ ᖃᐅᔨᓴᕐᓂᖅ ᐊᐅᓚᑕᐅᔪᖅ ᓇᓂᓯᕕᒃ ᐅᔭᕋᒃᑕᕐᕕᕕᓂᕐᒥ. 

ᑭᒃᓕᖓ ᖃᑦᑎᒃᓯᓕᕐᓯᒪᔪᑦ  

ᑕᓯᖅ West Twin Dyke ᐊᒻᒪᓗ ᑯᕕᕋᕐᑕᕐᕕᕕᓂᖅ Test Cell Dyke ᓱᕋᒃᓯᒪᓚᐅᖏᑦᑐᑦ ᓄᖑᑉᐸᓪᓕᐊᓇᓂᓗ 
ᐅᕙᓘᓐᓃᑦ ᑯᕕᕙᓪᓕᐊᔪᖃᓚᐅᖏᑦᑐᖅ. ᐃᓚᖓ ᖃᑦᑎᒃᓯᓕᕐᓯᒪᔪᖅ ᑭᒃᓕᖓ ᑯᕕᕋᕐᑕᕐᕕᕕᓂᕐᒥ  East Adit 
Treatment Facility ᑯᕕᕙᓪᓕᐊᔪᖃᐃᓐᓇᕐᑐᖅ ᐃᒪᖑᕐᐸᓪᓕᐊᓗᐊᖏᑦᑐᖅ ᖄᖓ. 

ᐃᒥᓕᕆᓂᕐᒧᑦ ᓴᓇᓯᒪᔪᑦ  

ᑕᓯᕐᒥᖔᕐᑐᖅ  West Twin Dyke Spillway ᑰᓕᐊᕆᓯᒪᔪᖅ ᑰᒃᐸᓪᓕᐊᑦᑎᐊᕐᑐᖅ ᐃᒪᐃᔭᕈᑕᐅᓪᓗᓂ 
ᖄᓕᕐᓯᒪᔪᒥᑦ ᐃᒪᖃᕐᕕᕕᓂᐊᓂᑦ ᐋᕿᒃᓯᒪᓂᖓᓗ ᐊᑐᑎᖃᑦᑎᐊᕐᑐᖅ. ᖃᐅᔨᓴᕐᓂᐅᓚᐅᕐᑐᑦ ᑭᖑᓂᑦᑎᓐᓂ 
ᐊᑐᓕᖁᔨᓚᐅᕐᑐᑦ ᓴᓇᔭᐅᓪᓗᓂ ᓄᖑᑉᐸᓪᓕᐊᖁᓇᒍ ᑰᓕᐊᖑᔪᖅ, ᐊᒻᒪᓗ ᓄᖑᑉᐸᓪᓕᐊᓂᖓ ᓴᐅᒥᖓᒥ 
ᖃᑦᑎᒃᓯᓕᕐᓯᒪᔪᖅ, ᐱᔾᔪᑎᖃᕐᑐᖅ ᓯᒥᒃᓯᒪᑎᓪᓗᒍ ᐊᐳᑎᒧᑦ ᑰᖓ ᐃᒥᓗᐊᕐᑐᕕᓂᐅᓂᖓᓄᑦ.  ᐊᑐᓕᖁᔭᐅᔪᑦ 
ᒪᓕᒃᓗᒋᑦ, ᐃᓚᖏᑦ ᒪᓂᖃᒃᓴᐃᓃᑦ ᐊᒻᒪᓗ ᓯᕕᖓᓂᖓ ᐋᕿᒃᓱᕐᑕᐅᓚᐅᕐᑐᖅ 2018 cspnMs3t9lQ5 
ᐱᐅᓯᕚᓪᓕᕐᑎᑕᐅᓇᓱᒃᖢᓂ ᑰᖓ. ᓴᓇᔭᐅᔪᖅ ᕿᒥᕈᓇᒃᑕᐅᓚᐅᕐᑐᖅ ᐊᕋᒍᖓᓂ 2019 ᖃᐅᔨᓴᕐᑕᐅᓪᓗᓂ 
ᐊᒻᒪᓗ ᐋᕿᑦᑎᐊᓯᒪᓕᓚᐅᕐᑐᖅ ᓄᖑᑉᐸᓪᓕᐊᔪᓐᓃᕐᖢᓂᓗ 2019. ᑭᓯᐊᓂ, ᑰᒃᐸᓪᓕᐊᓂᖓᓄᑦ 
ᓄᖑᑉᐸᓪᓕᐊᔪᖅ, ᓴᓇᔭᐅᒃᑲᓐᓂᑐᐃᓐᓇᕆᐊᖃᕐᑐᖅ ᓯᕗᓂᑦᑎᓐᓂ. ᑰᒃᐸᓪᓕᐊᔪᖅ ᖃᐅᔨᓴᕐᑕᐅᖏᓐᓴᕆᐊᓕᒃ 
ᓄᖑᑉᐸᓪᓕᐊᖏᒃᑲᓗᐊᕐᒪᖔᑦ ᓴᓇᔭᐅᔭᕆᐊᓕᓪᓗ ᓴᓇᔭᐅᓗᑎᒃ.   

ᑕᑯᔭᐅᓚᐅᕐᑐᑦ ᖃᐅᔨᓴᕐᑕᐅᑎᓪᓗᒋᑦ ᑭᖑᓂᑦᑎᓐᓂ, ᒥᑭᑦᑐᒥ ᐃᒪᖃᕐᓂᖃᓚᐅᕐᑐᖅ ᖄᖓᓂ ᑯᒋᐊᖓᓂ. 
ᐃᒪᐅᓂᖓ ᐃᒃᐱᖕᓇᐅᑎᔾᔨᐊᕋᓱᒋᔭᐅᖏᑦᑐᖅ ᓴᓇᓯᒪᓂᖓᓄᑦ; ᐃᒪᐃᔭᕐᑕᐅᔭᕆᐊᖃᖏᑦᑐᖅ.   

ᑯᕕᕙᓪᓕᐊᓂᐅᓚᐅᕐᑐᖅ ᐊᑯᓐᓂᖓᓂ ᖃᑦᑎᒃᓯᓕᕐᓯᒪᔪᒥ ᑭᒃᓕᖓᓂ ᑕᑯᔭᐅᓯᒪᔪᖅ ᑭᖑᓂᑦᑎᓐᓂ 
ᓄᖃᕐᓯᒪᓕᕐᑐᖅ, ᖁᓛᓃᑦᑐᖅ ᐃᒪᕈᕐᑕᕐᓂᖓ ᑰᑦᑎᑕᐅᖃᑦᑕᓕᕐᑎᓪᓗᒍ.  

ᓄᖑᕐᐸᓪᓕᐊᓂᖓ ᓯᕕᖓᓂᖓᓂ ᖁᓛᓐᓃᑦᑐᖅ ᑕᓯᓕᐊᕆᓯᒪᔪᕕᓂᐅᑦ ᑕᑯᔭᐅᓚᐅᕐᑐᖅ 2019, ᑭᓯᐊᓂ 
ᓄᖑᑉᐸᓪᓕᐊᓂᖓ ᓄᖃᕐᑎᑕᐅᓚᐅᕐᑐᖅ ᐊᕋᒍᓚᐅᕐᑐᒥ. ᐃᒥᐅᑦ ᐱᐅᑎᒋᓂᖓ ᖃᐅᔨᓴᕐᑕᐅᓪᓗᓂ 
ᑯᕕᕋᕐᑕᕐᕕᕕᓂᕐᒥ East Twin Lake ᐊᖁᑎ ᓄᖑᐹᓪᓕᓚᐅᕐᑐᖅ 2008, ᑰᒃᐸᓪᓕᐊᓂᖓ ᑯᕕᕋᕐᑕᕐᕕᕕᓂᕐᒥ 
ᓱᕋᐅᑎᒋᖏᑦᑐᖅ ᑯᕕᕋᕐᑕᕐᕕᕕᓂᕐᒧᑦ West Twin Area ᓴᓗᒻᒪᕐᓴᕐᑕᐅᓯᒪᔪᒧᑦ. ᑰᒃᐸᓪᓕᐊᓂᖓ 
ᖃᐅᔨᓴᕐᑕᐅᖏᓐᓴᕆᐊᖃᕐᑐᖅ. ᐃᓱᒪᒋᔭᐅᒃᑲᓐᓂᕈᓐᓇᕐᑐᑦ ᑰᐸᓪᓕᐊᖏᓐᓂᕐᓴᐅᖁᓪᓗᒍ, ᐱᔭᕆᐊᖃᕈᓂ.  

ᖃᐅᓴᕐᓂᐅᓚᐅᕐᑐᖅ ᑭᖑᓂᑦᑎᓐᓂ ᐊᑐᓕᖁᔨᓚᐅᕐᒪᑕ ᓴᓇᔭᐅᔭᕆᐊᖃᕐᓗᓂ ᓴᐅᒥᖓᓃᑦᑐᖅ 
ᖃᑦᑎᒃᓯᓕᕐᓯᒪᔪᖅ ᖄᖓᓄᑦ ᑕᑯᔭᐅᓚᐅᕐᒪᑦ ᓄᖑᑉᐸᓪᓕᐊᓂᖓᓂᒃ ᐃᓚᖓᓂ ᑰᓕᐊᕆᓯᒪᔪᒥ East Twin 
Creek Diversion Channel. ᒪᓕᒃᖢᒋᑦ ᑕᑯᔭᐅᓯᒪᔪᑦ, ᓴᓇᔭᐅᓚᐅᕐᑐᖅ ᖃᑦᑎᒃᓯᓕᕐᓯᒪᔪᑦ ᐊᕋᒍᖓᓂ 2018 
ᖃᐅᔨᓴᕐᑎᓪᓗᒋᑦ. ᓴᓇᔭᐅᓚᐅᕐᑐᑦ ᓯᕕᖓᓂᖓ ᒪᓂᖃᒃᓴᕐᑕᐅᓪᓗᓂ ᐊᒻᒪᓗ ᑐᐊᕙᓕᕐᑕᐅᒃᑲᓐᓂᕐᖢᓂ. 
ᓴᓇᔭᐅᓯᒪᔪᖅ ᑕᑯᓇᒃᑕᐅᒃᑲᓐᓂᓚᐅᕐᑐᖅ ᖃᐅᔨᓴᕐᑎᓪᓗᒋᑦ 2019 ᐊᒻᒪᓗ ᐊᑑᑎᖃᑦᑎᐊᕐᖢᓂ 
ᖃᓄᐃᓕᒃᑲᓐᓂᕐᓯᒪᔪᓐᓃᕐᑐᖅ. ᑰᒃᐸᓪᓕᐊᓂᖓ ᑕᑯᔭᐅᓚᐅᕐᑐᖅ ᑭᒃᓕᖓᓂ ᓴᐅᒥᖓ ᖃᑦᑎᒃᓯᓕᕐᓯᒪᔫᑦ 
ᑕᑯᔭᐅᒃᑲᓐᓂᓚᐅᕐᑐᖅ 2019. ᑰᒃᐸᓪᓕᐊᔪᖅ ᑕᕙᖔᕐᑐᖅ ᖄᖓᓂᑦ ᐃᒪᕈᕐᐸᓪᓕᐊᔪᒥᑦ ᓴᐅᔭᐅᓕᕐᑎᓪᓗᒍ 
ᑐᐊᕙᖓ ᐲᔭᕐᑕᐅᕙᓪᓕᐊᑎᓪᓗᒍ ᐃᒪᕈᕐᓂᑯ. ᑰᒃᐸᓪᓕᐊᓂᖓ ᐊᖏᓂᕐᓴᐅᕙᓪᓕᐊᖂᔨᔪᖅ ᐊᕋᓂᒥᑦ 2018, 
ᐱᔾᔪᑎᖃᕐᑐᖅ ᖄᖓᓂ ᐃᒪᕈᔪᖃᕐᓂᕐᓴᐅᓂᖓᓄᑦ. ᑰᒃᐸᓪᓕᐊᓂᖓ ᑕᑯᔭᐅᓚᐅᕐᑐᖅ ᓴᓗᒪᓂᖓᓂᒃ 
ᒪᕋᖃᖏᓐᓂᖓᓂᒃᓗ. ᓴᓇᔭᐅᒃᑲᓐᓂᕆᐊᖃᖏᑦᑐᖅ ᖃᑦᑎᒃᓯᓕᕐᓯᒪᔪᖅ ᒫᓐᓇ ᑭᓯᐊᓂ 
ᖃᐅᔨᓴᕐᑕᐅᖏᓐᓇᕆᐊᖃᕐᑐᖅ ᓄᖑᑉᐸᓪᓕᐊᔾᔪᑕᐅᖏᒃᑲᓗᐊᕐᒪᖔᑦ ᑰᓕᕐᐸᓪᓕᐊᖏᒃᑲᓗᐊᕐᒪᖔᓪᓗ.    

ᖁᐊᖑᑎᑦᑎᔪᑦ ᖄᓕᐊᕆᓯᒪᔪᖅ  

ᒪᓕᒃᓗᒍ ᖃᐅᔨᓴᕐᑕᐅᓯᒪᔪᑦ ᑎᑎᕋᕐᑕᐅᓯᒪᔪᑦ ᐊᔾᔨᒌᖏᑦᑐᓂ ᖃᐅᔨᓴᕐᕕᒃᓂ ᖁᐊᖑᓂᖓᓂᒃ ᖃᐅᔨᓴᕈᑎᑦ, 
ᐅᖁᓂᖓᓂᒃᓗ ᖄᓕᐊᕆᓯᒪᔪᖅ ᐊᑑᑎᖃᑦᑎᐊᕐᑐᖅ ᖃᓄᐃᓕᒃᑲᓐᓂᕐᓯᒪᖏᑦᑐᖅ ᐊᕋᒍᖓᓂ 2019. 
ᖄᓕᐊᕆᓯᒪᔪᖅ ᐊᐅᒪᖃᑦᑕᕐᑐᖅ ᖄᔨᐊᕆᓯᒪᔪᖅ ᐊᐅᔭᐅᓕᕌᖓᑦ. ᑕᑯᓕᒫᕐᖢᒍ, ᖄᓕᐊᕆᓯᒪᔪᖅ ᐊᐅᒪᓂᖓ 
ᐊᐅᒪᓂᕐᓴᐅᓚᐅᕐᑐᖅ ᐊᖃᓂᒥᑦ 2018 ᑭᓯᐊᓂ ᑭᖑᓂᑦᑎᓐᓂ ᐊᐅᒪᖃᑦᑕᕐᓂᖓ ᑕᐃᒪᓐᓇᑐᐃᓐᓇᐅᓪᓗᓂ, 
ᐅᖁᖃᑦᑕᕐᓂᖓᓄᑦ ᐅᐱᖔᒃᑯᑦ ᐊᐅᔭᒃᑯᓪᓗ. ᓄᖑᑉᐸᓪᓕᐊᓗᐊᖏᑦᑐᖅ, ᓄᑎᒃᐸᓪᓕᐊᓇᓂᓗ ᐊᒻᒪᓗ 
ᐊᐅᒪᓂᖓ ᖁᐊᖃᑦᑕᕐᓂᖓ ᐊᐅᓚᐃᓐᓇᕐᑐᖅ, ᓱᕋᐅᑎᒋᓯᒪᖏᑦᑐᖅ ᖁᐊᖑᓂᖓᓄᑦ ᐃᒥᐅᓪᓗ 
ᐱᐅᑎᒋᓂᖓᓄᑦ.  ᐅᓄᕐᑐᑦ ᑖᒃᑯᐊ ᑕᑯᔭᐅᖃᑦᑕᕐᓯᒪᔪᑦ ᑭᖑᓂᑦᑎᓐᓂ ᓱᕋᒃᓯᒪᓇᑎᒃᓗ ᑕᐃᒪᖓᑦ 

ᐊᕋᒍᒐᓴᒃᓄᑦ. ᐃᒥᐅᑦ ᐱᐅᑎᒋᓂᖓ ᑕᑯᔭᐅᓚᐅᕐᑐᖅ ᑰᒋᐊᖓᓂ ᑯᕕᕋᕐᑕᕐᕕᕕᓂᕐᒥ West Twin Disposal 
Area ᑕᑯᔭᐅᓚᐅᕐᑐᖅ ᑐᖔᓃᓐᓂᖓᓂᒃ ᑯᕕᔭᐅᓂᖓᑕ ᐃᒥᐅᑦ ᐱᐅᑎᒋᔭᕆᐊᖃᕐᓂᓂᑦ ᐊᐅᒪᓕᕐᑎᓪᓗᒍ 
2019. ᓇᓗᓇᖏᑦᑐᖅ ᐊᑑᑎᖃᕐᓂᖓᓂᒃ ᐅᔭᕋᐃᑦ ᖄᖓᓃᑦᑐᑦ ᑐᐊᐸᐃᑦ ᐋᕿᑦᑎᐊᕐᓯᒪᓂᖏᓐᓂᒃ.   

ᓴᓇᔭᐅᒃᑲᓐᓂᕆᐊᖃᖏᑦᑐᖅ ᖄᓕᐊᕆᓯᒪᔪᖅ ᑖᓐᓇ; ᑭᓯᐊᓂ, ᑕᑯᔭᐅᖃᑦᑕᐃᓐᓇᕆᐊᖃᕐᑐᖅ 
ᓄᖑᑉᐸᓪᓕᐊᔪᖃᖏᒃᑲᓗᐊᕐᒪᖔᑦ.  

ᐊᐅᒪᓂᖓ ᖁᐊᖃᑦᑕᕐᓂᖓ ᐊᒻᒪᓗ ᐅᔭᕋᑐᐃᓐᓇᐃᑦ ᐲᔭᕐᑕᐅᓂᑯᑦ ᖁᐊᖃᑦᑕᕐᓂᖏᑦ  

ᖁᐊᖃᑦᑕᕐᓂᖓ ᐊᐅᒪᓂᖓ ᖄᖓᓂᑦ ᑯᕕᕋᕐᑕᕐᕕᕕᓂᕐᒥ ᓱᑲᓂᕐᓴᐅᔪᒥᒃ ᖁᐊᖃᑦᑕᕐᐸᓪᓕᐊᔪᖅ. ᑕᐃᒪᖓᑦ 
2018, ᖁᐊᖑᓂᖓ ᖁᕙᕐᐸᓪᓕᐊᓂᖓ ᑕᑯᔭᐅᓚᐅᕐᑐᖅ ᓂᒃᓚᕐᐸᓪᓕᐊᓪᓗᓂᓗ ᐊᒃᑐᐊᔭᖓ ᐃᒪᓐᓇᑎᒋ 
10-15 ᒦᑕ ᑕᑯᔭᐅᓚᐅᕐᑐᖅ. ᑭᓯᐊᓂᑦᑕᐅᖅ, ᖄᖓᓂᑦ ᑕᐅᓄᖓ ᑎᑭᓪᓗᒍ 10 ᒦᑕ bgs 
ᐅᖁᓂᕐᓴᐅᕙᓪᓕᐊᓚᐅᕐᑐᖅ ᑕᐃᒪᖓᑦ 2018, ᐅᖁᓂᕐᓴᐅᓚᐅᕐᓂᖓᓄᑦ ᐅᐱᕐᖔᒃᑯᑦ ᐊᐅᔭᒃᑯᓪᓗ 2019. 
ᖃᐅᔨᓴᕈᑕᐅᔪᑦ ᖄᓕᐊᕆᓯᒪᔪᒥ, ᐊᒻᒪᓗ ᐱᖓᓱᑦ ᑕᕙᖓᑦ ᑕᓪᓕᒪᓂᑦ ᖃᐅᔨᓴᕈᑕᐅᔪᓂᑦ, ᖁᐊᑲᓐᓂᕐᓯᒪᔪᑦ 
ᖁᐊᕐᐸᓪᓕᐊᓂᖓᓄᑦ ᓂᒃᓚᕐᐸᓪᓕᐊᓂᖓᓄᑦ. ᖃᐅᔨᓴᕈᑕᐅᔪᑦ ᑕᑯᔭᐅᓚᐅᕐᑐᑦ ᖁᐊᖃᑦᑕᕐᓂᕐᓴᐅᓂᖓᓂᒃ 
ᐊᑦᑎᒃᓂᕐᓴᐅᔪᒦᑦᑐᑦ, ᐊᒻᒪᓗ ᓯᓂᖓᓃᖏᓐᓂᕐᓴᐃᑦ ᖁᐊᖑᓂᕐᓴᐅᓪᓗᑎᒃ ᑕᓯᕕᓂᕐᒥᑦ. ᑖᒃᑯᐊ ᐱᔾᔪᑎᖃᕐᑐᑦ 
ᐃᒪᐅᓂᖓ ᐃᓗᐊᓂᑦᑐᑦ ᐃᓚᒃᓴᖃᐅᕐᓂᖓᓄᑦ ᐊᐅᒪᐃᓐᓇᕐᑐᒧᑦ ᖁᐊᕐᓯᒪᖏᑦᑐᒧᑦ ᐃᓗᐊᓂ.  

ᐃᓚᖓ ᓄᓇ ᖁᐊᖑᐃᓐᓇᖏᑦᑐᖅ (ᓲᕐᓗ ᐊᒃᑕᕐᕕᕕᓂᖅ, ᐅᔭᕋᒃᑕᕐᕕᕕᓂᖅ), ᖁᐊᖃᑦᑕᐃᓐᓇᕐᑐᑦ 
ᓂᒃᓴᕐᐸᓪᓕᐊᓕᕌᖓᑦ ᑐᓱᒃᑲᐃᓐᓂᕐᓴᐅᒍᓗᐊᕐᖢᓂ ᐊᕋᒍᓂᑦ ᐊᓂᒍᕐᑐᓂᑦ, ᒪᓂᕋᖅ 
ᐅᖁᓯᕙᓪᓕᐊᓂᖓᓅᔪᒃᓴᐅᔪᖅ. 

ᐅᔭᕋᒃᑕᕐᕕᕕᓃᑦ, ᐳᓚᑕᕐᕖᑦ, ᑐᖓᕕᖏᑦ ᐊᒻᒪᓗ ᓴᐅᓯᒪᓂᖓ  

ᖄᒋᔭᖓ ᑐᐊᐸᒃ ᐅᔭᕋᐃᓪᓗ ᐅᔭᕋᒃᑕᕐᕕᐅᑦ ᐳᓚᑕᕐᕕᖓᓂ ᓱᕋᒃᓯᒪᖏᑦᑐᑦ. ᓄᑦᑕᖃᕐᖢᓂ ᐳᓚᑕᕐᕕᕕᓂᕐᒥ 
East Open Pit ᑐᖓᕕᖓ ᓱᕋᒃᓯᒪᖏᑦᑐᖅ ᑕᐃᒪᐃᓕᖓᐃᓐᓇᕐᑐᖅ ᐊᕋᒍᒐᓴᒃᓄᑦ. 
ᓴᓇᔭᐅᒃᑲᓐᓂᕆᐊᖃᖏᑦᑐᖅ, ᑭᓯᐊᓂ ᑕᑯᔭᐅᖃᑦᑕᐃᓇᕆᐊᓕᒃ.   

ᑐᐊᐸᐃᑦ ᐊᒻᒪᓗ ᑐᐊᐸᒃᑕᕐᕕᕕᓂᖅ  

ᑕᑯᓕᓛᕐᖢᒍ, ᑐᐊᐸᐃᑦ ᐊᒻᒪᓗ ᑐᐊᐸᒃᑕᕐᕕᕕᓂᖅ ᓱᕋᒃᓯᒪᖏᑦᑐᖅ ᖃᓄᐃᓕᕙᓪᓕᐊᔾᔪᑕᐅᓇᓂᓗ 
ᐃᒪᕈᕐᐸᓪᓕᐊᓇᓂᓗ. ᓴᓇᔭᐅᒃᑲᓐᓂᕆᐊᖃᖏᑦᑐᖅ ᑐᐊᐸᒃᑕᕐᕕᕕᓂᖅ.   


